
Disạm Re̠ Moṭ Hoṛ soṅkha
16 Kạroṛ 91 lakh.
Disạm re̠ nitoḱ moṭ hoṛ soṅkha gel turui (16) kạror are
gel  mit  (91)  lakh.  Baṅgladisạm  porisoṅkhan  Breau  (BBS)
MSVAB  (3  tesaraḱ)  Prokolpo  report  re̠  ‘Bangladesh  Sample
Vitle Statistik 2020’ so̠do̠r re no̠a khobor baḍae oco keda.
No̠a  lahare̠  2020  serma  disạm  re̠  moṭ  hoṛ  soṅkha  ko̠
tahẽkana 16 kạror lakh 2 hajar . Sombar (28June) Rajdhạni
re̠aḱ  Agargao  Breau  hotete  noa  khobor  sodor  akana.  No̠a
sodo̠rte baḍae akana, 2021 serma re̠aḱ January hạbićte
disạm  re̠  moṭ  hoṛsoṅkha  16  kạror  91  lakh  1  hajar.
Hoṛsoṅkha ḍher re̠aḱ persent do̠ hoyoḱ kana 1.30, goṛ
72.8 serma, maejiu koaḱ bharsa akan goṛ ayo 74.5 serma, baba
hoṛ  koaḱ  goṛ  ayo  71.2  persent.  No̠a  so̠do̠r  re̠  arhõ
baḍae ńam akana, moṭ gidrạ janam soṅkha 2.04, hajar re̠
gidrạ  janam  okta  meajiu  ko̠  gujuḱ  kan  soṅkha  do̠  1.63
persent, Calaoen 15 serma re̠aḱ hoṛ ko̠aḱ siknạt soṅkha
75.6 persent, 7 serma ar parom akan hoṛkoaḱ siknạt soṅkha
75.2 persent, arhõ paraom akan 7 serma re̠

maejiu koaḱ siknạt soṅkha 72.9 persent. Disạm re̠ 15 serma
re̠ Internet beoharet́ kan 43.5 persent hoṛ ko̠. Ona modre̠
baba hoṛ ko̠ hoyoḱ kana 7 persent ar maejiu ko̠ do̠ 34.3
persent.  Source: Banglar janapod

Konac  kate  ko  goć  kedea
Chottogramre  Marma  kuṛi

gidrạ
Chottogram re̠aḱ Chadgay re̠ mitṭen mõṛe (5) se̠rma umeran kuṛi
gidrạ  dhorson  tayom  ko̠  goćledea  no̠a  khobor  ńam  akana.  Tori
ńutuman uni kuṛi gidrạ do̠ so̠ho̠r re̠aḱ Bohirsignal ṭoṭha re̠
acaḱ o̠ṛaḱ rege dhorson kate ko̠ goć akadea me̠nte Polis ko̠ lại
so̠do̠r  keda.  Uni  gidrạ  ar  eṅgat́et  motoge  mitṭen  kạṭić
o̠ṛaḱre̠ kin tahẽn kan tahẽna. Ghoṭna hiloḱ uni gidrạ do̠
eskarge  o̠ṛaḱreye  bạgioṭokate  ac  gogo  do  garments  re  kạmiye
calaoakan tahẽkana. Chottogram utạr  polis bibhag re̠n Commissoner
Abu  Siddque  do̠e  lại  so̠do̠r  keda,  khobor  ńam  tayom  polis  do̠
ghoṭna hoy akan ṭhãire senkate uni gidrạ aḱ mạṛi bancao kate
ko̠ ạgukeda. Nit hạbić polis ghoṭna são jopoṛao me̠naḱko okoe
hõ bako̠ ńam daṛeakat́ koa .  – Source: ipnews.com.bd

Duluṅ  Gạḍi  Ko̠  Ńamkeda
Porsha  re̠n  Ạḍibạsi
Pạthuạko̠
Hola (27 June) 2021, Noaga jilạ reaḱ Porsha upạjilạ ạyurić aḱ
bo̠ndo̠bo̠s re̠ Nirbahi officer Mr. Najmul Hamid Reja aḱ ạyurte
Manotan  Maraṅ  Montri  hudạ  kho̠n  “Bisess  toṭha  lahanti  lạgit́
go̠ṛo̠  (Parbortto  Chottogram  chaḍa)  ko̠  e̠matkoa”.  Niạ  duluṅ
gạḍi e̠m hạṭiń kạmiroha akhṛa re̠  Manotan O̠n (Khaddo) Montri
aḱ  sechaddhin  tohobil  re̠aḱ  sandesh  check  e̠m  hạṭiń  Video
Conference akhṛa hoy purạuena. Maraṅ pe̠ṛa hisạbte Manotan O̠n
Montri Mr. Shadhon Mojumdar, MP Video conference re̠ kathai roṛ keda.
Bisess  pe̠ṛa  hisạbte  seṭere  tahẽkana  upạjilạ  porisod  re̠n
Chạirman Mr. Shah Monjur Morshed Chowdhory, upạjilạ Aowami league
re̠n sạdại sompadok Mr. Mofajjal Hossain Molla, Vice Chairman Mr.

Kazibul Islam selet́ aema daptar re̠n subedar hoṛko̠. No̠a akhṛare̠
arhõ Ạḍibạsi ạyurko̠ selet́ go̠ṛo̠ ko̠ ńamet́ hoṛ ko̠ seṭer
ko̠ tahẽkana. No̠a akhṛare upạjilạ re̠n Ạḍibạsi gel (10) goṭen
pạṭhuạ kuṛi ko̠ talare̠ mitṭen (1) kate duluṅ gạḍi ko̠ e̠m
hạṭińat́ koa ar aema Mosjid, Mondir, Madrasa, Atimkhana (Tuạr) ko̠
cikit́sa go̠ṛo̠ lạgit́ Check ko̠ e̠m hạṭińat́ koa.

Daily Pune Kho̠bo̠r kho̠n torjomaere Sumitra Murmu

GO̠ṬA  DISẠM  RE̠  LOCKDOWN
REAḰ  O̠KTE̠  DO̠  BO̠DO̠L
AKANA
Ko̠ro̠na rog bạrti kho̠n ṭarhao lạgit́ goṭa disạmre̠
gapa so̠mbar (28 June) kho̠n eyae (7) din re̠aḱ ‘Kajak
Lockdown’ eho̠boḱ re̠aḱ katha tahẽkan re̠ hõ goṭawaḱ
do̠ bo̠do̠l hoy akana. So̠mbar kho̠n thoṛa ar Lukhibar (1
July) kho̠n do̠ goṭa disạmre̠ kajak Lockdown re̠aḱ goṭa
hoy akan. Sunibar (26 June) ńindạ aḱ khobore odhidaptor
re̠n  maraṅ  so̠mbat  subedar  Suroth  Kumar  Sarkar  do̠
khoḱboriạ ko̠ noa khobor doe khạṭiaḱ koa. Cando hạsur
o̠kte Sorastro Montri Asadujjam  Khan Kamal aḱ ạyurte
jopoṛao akan ko̠ são online sabha re̠ noa̠ do̠ goṭa hoy
akana. Robibar (27 June ) Montriporisod bibhag kho̠n no̠a
parwana do̠ lại so̠do̠r akana. Maraṅ so̠mbat subedar do̠e
me̠nkeda,  So̠mbar  kho̠n  Budhbar  hạbić  thoṛa  lockdown
bataoae  Sarkar.  Ar  Lukhibar  kho̠n  7  din  lạgit́  goṭa
disạmre̠ kajak lockdown tahẽna. Uni do̠ arhõe me̠nkeda,
Lockdown re̠ jaruṛaḱ seba kạmi ko̠ chaḍa jo̠to̠ Sarkari-
Be  sarkari  office,  do̠kan  ar  markeṭ  ko̠  bond  tahẽna.
Jạruṛaḱ  jinisko̠  idi  nonkanaḱ  gạḍi  chạḍa  jo̠to̠

https://santalstimes.com/2021/06/27/got%cc%a3a-disomre-lockdown-do-bonodol-hoy-akana/
https://santalstimes.com/2021/06/27/got%cc%a3a-disomre-lockdown-do-bonodol-hoy-akana/
https://santalstimes.com/2021/06/27/got%cc%a3a-disomre-lockdown-do-bonodol-hoy-akana/


gạḍi bond tahẽna. Cikit́sa babot kạmire̠ gạḍi calao
daṛeaḱa.  Jạṛuṛ  begorte  oṛaḱ  kho̠n  okoe  hõ
ạuṛiaḱte  bako  oḍoḱ  daṛeaḱa.  Enhiloḱge  Jonoprason
Montri Farhad Hossain do̠e me̠nkeda, darakan mit́ (1) hapta
lạgit́ ale do̠ kajak manao ganao le̠ e̠ma, jạṛuṛ hoylen
khan arhõ ona do̠ ḍher hoyoḱa. Me̠nkhan nãwãte goṭa
akat́ katha lekate So̠mbar kho̠n thoṛa ar, tayom daram
Lukhibar kho̠n 7 din goṭa disomre kajak lockdown tahẽna.
No̠a lahare̠, 24 June covid-19 Technical solha committee
sobha mukhiạ Odhapok Md. Shohidullah aḱ suhi-sakkhor akat́
mit́ dhạṛwạḱ re̠ goṭa disomre 14 din re̠aḱ ‘Shutdown’-
lạgit́ suparis hoy akana. No̠a re̠ me̠n akana, Diso̠m re̠
covid-19 rog re̠aḱ bharot re̠aḱ Delṭa lekanaḱ samajik
rog do̠ ńam akana. No̠a rog do̠ ạḍi ḍher akana. Niạ
jạt re̠n jiwi piliń ko̠aḱ rog reaḱ daṛe do̠ ạḍi
jạstigea.  Sastho  odhidaptor  re̠aḱ  khobor  lekate  goṭa
disạmre̠ ạḍi at́ ḍher akana no̠a rog, m̃oṛe gel (50)
goṭen  kho̠n  hõ  ḍher  jilạ  ko  re̠  noa  rog  ńel  ńam
akana.Noa  ṭarhao  lagit́  kạṭić  kạṭić  kạmi  hora
ganoaḱ  ko  kukli  reye  paṛao  akana.  Eṭaḱ  diso̠m,
bạrtikaete  so̠r  diso̠m  bharot  sumbhrạu  akana,  kajak
lockdown chaḍa no̠a rog do̠ baṅ cabaḱa. Bharot ren cetan
utạr ren co̠lo̠nti ko̠ são no̠a babot́re galmarao hoykana.
Onkoaḱ mo̠t lekate, oka ko̠ thãiko̠ re̠ ‘Shutdown’ e̠m
hoylena ona ko̠ re̠ noa rog do̠ kabja daṛeakana.

Source: Podmatimes

SIKNẠT GÃOTAKO REAḰ CHUṬI

DO ARHÕ ḌHERENA
Darakan  30  June  siknạt  gãotako̠  jhić  re̠aḱ  katha
tahẽkan re̠ hõ calaḱkan mãhãmạri ko̠ro̠na ḍher idiḱ
kante o̠kte nạpitre̠ siknạt gãota ko̠ baṅ jhijuḱ kana.
Siknạt montronaloi mit́ maraṅ  subedare me̠nkeda, ko̠ro̠na
rog do̠ bạibạite ḍher idiḱ kana. Ko̠ro̠na rog 5 persent
latar baṅ hećlen khan siknạt gãotako̠ baṅ jhijuḱa.
Me̠nkhan poristhiti ńel bujhạu kateć goṭa kathae baḍae
ocoḱa. No̠a lạgit́ thoṛa din taṅgire̠ tahẽn hoyoḱa.
No̠te sokolbar sastho odhidaptor do̠e bạḍae oco kedae,
calaoen 24 ghonṭa re nạmuna tumạl hoy akana 28 hajar 247
hoṛkoaḱ. Bidạu hoy akana 27 hajar 653 goṭen. Nạmuna
biḍau akat́ kho̠n ńamakan 21.99 persent.  Disom re̠ nit́
hạbićte moṭre nạmuna biḍau hoy akana 64 lakh 63 hajar
119  goṭen.  Moṭ  biḍau  kateḱ  ńamakana  13.60  persent.
Siknạt montronaloi High Iskul ar College bibhag re̠n socib
Md.  Mahbur  Hossain  do̠e  me̠nkeda,  poristhiti  bạṛićlen
khan siknạt gãotako̠ jhić re̠aḱ jahan upại bạnuḱa.
Ale do̠ okoe hõ mũskil re̠ ko̠ paṛaoḱ no̠a do̠ bale
khojoḱ  kana.  Arhõ  bo̠n  ńel  lekhan  primary  siknạt
odhidaptor re̠n maraṅ ạyurić Alomgir Munsurul Alom me̠
menkeda, sarkar re̠ lại so̠do̠r akat́ tạrik re̠ siknạt
gãota ko̠ jhić lạgit́te̠ jo̠to̠ le̠kan sapṛao me̠naḱa.
Sarkaraḱ  hukum  ńamlen  khange  siknạt  gãota  ko̠  jhić
daṛeaḱa. Me̠nkhan sanamaḱge poristhiti cetanre tehãḍoḱ
kana.

Source: Pothmatimes

IŃAḰ DO̠ CE̠T́ MO̠TLO̠B ?
Amem gujuḱ cahe Uni,

Ińaḱ do̠ ce̠t́ mo̠tlo̠btiń?

Pạpi lać reaḱ sawalkana,

Jãhãṭaḱgeń ạkhriń.

Baco̠ń ho̠ho̠amkan hạṇḍi ńu,

Amtegem hijuḱkan;

Pạurạ hạṇḍi cahe nạkli cahe ạsli,

Amtegem ńu gujuḱkan.

Ro̠ṅ-be̠ro̠ṅ pạurạ hạṇḍi,

Sal-mesal araḱ;

Thoṛaganem ńu lekhan,

Daṛe hõ̠co̠ haraḱ.

Ńamo̠ḱgea so̠ho̠r bajar,

Roaḍ aṛe do̠kankore;

Kiriń kateḱem ńukeda,

So̠ṛo̠k aṛe ḍaharkore.

Ńu kateḱem bhindạṛena,

Ićkedam pẽ̠nṭre;

Cakhnatam hõ̠ sare̠ćena,

Kạṭić macha ghẽ̠ṭre.

Sulukrey  Jirạuena
Ạdibạsiko  ren  Ạḱyurić
Birbanṭa Bhagbot Tudu
Ạdibạsi santalko ren ạḱ́yurić Birbanṭa Bhagbot Tudu
do̠ Hola (22 june) moṅgolbar amdaj se̠taḱ 9 baja se̠ć
Rajshạhi re̠aḱ Daspukur ṭoṭhare̠ aćaḱ nij oṛaḱ re
jiwi do̠ calaoentaea. Gujuḱ okte uniaḱ umer do̠ hoylena
(75) se̠rma. Uni do̠ aćren bar koṛa ar mit́ kuṛi , aćren
oṛaḱ hoṛ, soṅge aema pe̠ṛa pạrbhạ 

ko̠ do̠e bạgiat́koa. Akoaḱ gharońj seć kho̠n baḍae ńam
akana,  teheń  budhbar  aćaḱ  ato  Godagaṛi  Talai
Runamnogorre̠ sarkari seć khon man manot  le̠kate akoaḱ
gharońj re̠aḱ topa thạ̃i re ko̠ topakedea.

Rev.  Bhagbot  Tudu,  s.o.  Morol  Tudu,  vill.  Bhatapara,
Rajshahi.  Born  06.07.1955  Theol.  Training:  BSSc,  Amnura
Seminary 80-82. Ordained: 1985 at Uzirpur by Chandrae Soren.
Misc.  service:  75-79  Evangelist  Rajshahi  circle,  82-85
Evangelist in Naogaon BLMF. Pastor service: 85-88 BLMF/ELCB,

Other service: 88-90 teacher Borgharchi Mission Sch., 90-91
clerk at BNELC Church office, 91-93 BNELC Church Secretary.
Since 1994 private service (AUS) Bhagbot Tudu do̠ Ạdibạsi
Unnoyon  Soṅgstha  benaore̠  aḱyuriće  tahẽkana.  Uni  do̠
ạdibạsi aricạli rạkhi jogao ar pasnaore ạḍi maraṅ
dạyiḱ ko̠e khemao ạgu akada.  Uni do̠ Manwa natogosṭhi
re̠n benaoić kanae. Ona do̠ Jạtio porjai re̠ ar goṭa
dhạrti  re̠  ạḍi  man  do̠e  hameṭleda.  Arhõ  uni  do̠
Bangladisom  TV  re̠aḱ  sarjạmin  akhṛare  utorboṅgo
soṅgoṭhok  hisạbte aema din dạyik salaḱe kạmi idikeda.
Nuiaḱ  gujuḱ  khạtir  SANTALS  TIMES  seć  kho̠n  ạḍi
bhabnale  so̠do̠reda.  Sisirjạuić  ṭhenle  kho̠jo̠ḱ  kana
uniaḱ jiwi suluḱte tahẽnma.

Ạdibạsi  Pạṛhaoḱ  Kan
Kuṛi  Gidrạ  ko̠  Ḍuluṅ
Gạḍi Ko Ńamkeda.
Naogan jilạ manda re̠ adibạsi paṛhaoḱ kan kuṛi ko̠
talare̠ ponaḱ kisti re̠aḱ ḍuluṅ gạḍi ko̠ emat́koa.
Maraṅ montri hudạ kho̠n bises ṭoṭha ko̠ lahanti lạgit́
no̠a goṛo do̠ em hoyena. Hola (21 june) so̠mber tikin okte̠
upạjilạ porisod samaṅre̠ e̠m hạṭiń akhṛare̠ seṭer
ko̠ tahẽ kana upạjilạ nirbahi officer (UNO) Abdul Halim,
upạjilạ  vice  chairman  Mahbuba  Sddika  Ruma,  upạjilạ
Engineer Morshedul Hasan. Un o̠kte gel (10) goṭen ạdibạsi
paṛhaoḱ  kan  kuṛi  ko̠  talare  gel  (10)  goṭen  ḍuluṅ
gạḍi ko̠ e̠m hạṭińat́ koa. 

 

Source: Sonali Sangbad

July Cando Kho̠n Bar Gel (20)
Hajar Kạuḍi Kate Ko̠ Ńama
Birbanṭa Ko̠.
Darakan July cando kho̠n sanam birbanṭa ko̠ manot selet́
bar gel (20) hajar kạuḍi kate ko̠ náma me̠nte birbanṭa
montri A.k.M Mozzamel doe lại sodor keda. Robibar (20) June
Rajdhạni re ñawã te baenao akan Dhaka jilạ Birbanṭa
Comlpex o̠ṛaḱ reaḱ uḍhau  akhṛa re maraṅ pẹra lekate̠
 katha roṛ okte̠ noa doe menakada.

Montri un okte birbanṭa koaḱ bhạlai lạgit́ sarkaraḱ
aema  kạmihora  ko̠  doe  lại  sodor  keda,  Birbanṭa  ko̠
lạgit́ pe gel (30) hajar taheñ thại benao kạmi thoṛa
din  tayom  khonge  ehoboḱa.Maraṅ  Montri  Sekh  Hasina
birbanṭa ko̠ lạgit́ pe gel (30) hajar oṛaḱ benao reaḱe
hẽḱ akada. Arhõe menkeda, birbanṭa ko̠ lạgit́ begor
kạudi tege cikitsạ seba ńam reaḱ hõe toenat akada. Noa
ko̠ tala tege aema haspatal  ar jilạ-upạjilạ ko re hoṛmo
joton centre re kạudi em hoy akana. Inạ chaḍa kate hõ
goṭa disom re sanam birbanṭa koaḱ topa do mit́ge aoda
lagit́ kạmihora calaḱ kana. Montri no̠a o̠kte joto hoṛ
 birbanṭa ko disạ selet́ janam baba Baṅgabondhu aḱ kukmu
aḱ sona reaḱ disom benao rakap re apan ạpin kạmi idi
lạgit́e  udgạuket́koa.  Noa  akhṛa  re̠  Dhaka  jilạ  ren
prosassok Md. Sohidul Islam, Dhaka 20- ason ren soṅsod
member Benjir Ahmod, Banijjo montronaloy ren socib Topon
Kanti Ghos, Dhaka polis Super Md. Maruf Hossain são aema
birbanṭa ko̠ hạjir ko tahẽkana.

Noa So̠mbad sećte Baṅgladisom ren sanam Santal Birbanṭa
kope ñehõr ocoḱ kana je ape manot selet sarkar khon emoḱ

kan kạuḍi do July cando khon 20,00 hajar kạuḍi katet́ pe
ńama. O̠nate ape do office re jogajog tabonpe ar sarkare
emoḱ kan kạuḍi manot selet ataṅpe.

Source: Banglar janapod

Siberia  re̠  udạuḱ  jahaj
dhaṅ dhaseren te̠ po̠n (4)
hoṛ ko̠ goćena
Dạkhin-pạhim  Siberia  kemerov  ṭoṭha  re̠  mit́ṭen  bar
injin reak uḍauḱ jahaj L-410 do̠ ńurente̠ dhaṅ dhaser
utạrena. No̠a gho̠ṭna re̠ po̠n (4) hoṛ ko̠ goćena. Arhõ
po̠n (4) hoṛ do̠ ạḍi kajaḱ ko̠ kahil akana. Hola (19
june) Sonibar no̠a udak jahaj dhan dhaser do̠ hoy akana.
Aḍe pase reak emergence medical bhalai keali kate no̠a
kho̠bo̠r do̠e baḍae oco akana roitars. No̠a lahare̠ TASS
so̠mbad songstha ãoṛa gãoṛe katet eyae (7) hoṛ ko̠
goćlen kho̠bo̠r do̠e e̠mleda. Mit́ṭen bir gajaṛ re̠ no̠a
uḍạuḱ jahaj do̠ dhaṅ dhaser lena. Ãoṛa gãoṛe lahare̠
jahaj cru/biman bala injin nijoren re̠aḱ cinha do̠e kul
leda.  Khotra akan ko do̠  ran ocok lagit helikaptor te
haspatal teko idi ket koa. Ãoṛa gãoṛe hoylen thạ̃i re̠
nitoḱ hõ bancao ar tae tolas kạmi calao idiḱ kana.

source: Roitars

